
Navarra Suma talde parlamentarioari atxikitako foru parlamentari Maribel García Malo andreak galdera egin du (10-20/PES-00228) Nafar Lansare – Nafarroako Enplegu Zerbitzuak sustatutako Gaitasun Digitalen Talka Plana gauzatzeari buruz. Honen bidez, Nafarroako Gobernuko Eskubide Sozialetako kontseilariak eskatutako informazioa eman eta honako hau jakinarazi behar du:
10-20/PEI-00683 informazio-eskaerari erantzunez parlamentariari esan zitzaionez, gaitasun digitalen talka-plana aurtengo apirilean diseinatu zen, Nafar Lansare – Nafarroako Enplegu Zerbitzuan enplegu-eskatzaile moduan (okupatuak eta langabeak) izena emanda dauden pertsonen gaitasun digitalak hobetzeko, sarea norberaren kudeaketak eta lanbideari loturikoak erabiltzeko gaitasunak eskura ditzaten, baita ingurune birtualean egiten den prestakuntza erabil dezaten ere.
3 hilabetetan banatutako programazioa prestatu zen (ekainaren amaieratik urriaren hasierara arte). Jarduerak aurrez aurre egin dira, 10 parte-hartzailerentzako saioetan. 
Ekainaren 28an, Tuteran hasi zen, non 12 ikastaro egin ziren. 30 ikastaro Iruñean egin dira (Civivox sarean) eta 14 Iruñerrian. Gainera, prestakuntza-jarduerak egin dira Caparroson, Erriberrin, Lesakan, Zangozan, Oibarren, Larragan, Milagron, Leitzan, Beran, Buñuelen, Vianan, Lekunberrin eta beste herri batzuetan. 
Guztira 98 ikastaro egin dira, guztira 933 parte-hartzailerentzat. Burututako prestakuntza-jardueren zerrenda erantsi da. 
Plana amaitu da, baina jarduerek izan duten harrera ona eta horien garapena dela eta, Nafar Lansare – Nafarroako Enplegu Zerbitzuaren prestakuntza propio gisa ezartzea erabaki da. Prestakuntza-jarduera hori antolatu edo berriz egin nahi duten udalek zerbitzuari eskatzen diete, eta hark programatu eta gauzatuko du, bere baliabide propioak erabiliz. Programaren kostua, gutxi gorabehera, 200.000 euro izan da.
Hori guztia jakinarazten dizut Nafarroako Parlamentuko Erregelamenduaren 194. artikuluan ezarritakoa betez.
Iruñean, 2020ko azaroaren 2an.

